
causa futura praedicendi signa adiecit. tunc ameramnunes acceptis in
manus literis maiorem in modum viri desiderio animo affici altumque
vocem tollere, eius philosophiae ac disciplinarum defixus admiratione.
mox ergo non ad Leonem sed ad ipsum imperatorem literas scribit,
hunc fere continentes sensum. “‘statueram, quod est amici discipulique
officium, ipse ad te venire: sed cum creditum mihi a deo imperium tan-
taque haec subiectae plebis multitudo id non permittant, rogo ut quem
virum philosophia aliisque disciplinis longe celebrem habes, ad breve
tempus mittas ac mecum versari iubeas, ut me sua ille doctrina ac vir-
tate, quarum tanto amore flagro, impertiat. neque ob religionis gentis-
que diversitatem praestare rem differas: sed magis quod talis est qui
rogat, finem facile vota habebunt inter probos ac mites amicos. pro
hoc autem munere auri centenaria viginti reddemus, pacemque ac foe-
dus perenne componemus.” tantis ille redimendam viri praesentiam
putavit, et quod is illi utendum praeberet. at Theophilus dato responso,
nec consentaneum ratus bonum proprinm aliis tradere, rerumque scien-
tiam gentibus prodere, cuius cansa Romanum genus ubique gentium ad-
mirationem habet honorique ducitur, eius minime votis annuit: Leonem
vero maiori porro in honore lubens, Ioanni patriarchalem tum sedem



